
Xabier Arzalluzek ireki zuen herenegun iluntzean hitzaldi zikloa.E. EZEIZA

Txiki geratu da aretoa
Arzalluzen hitzaldia dela eta
Politika ›› Uzturre
Fundazioak antolatutako
hitzaldi zikloari EAJko
EBBko presidente ohiak
eman dio hasiera.

ERREDAKZIOA

Xabier Arzalluzek ireki zuen here-
negun, Uzturre Fundazioak, Txa-
to Agirre, Mikel Atxaga, Begoña
Rebuelta eta Gorka Agirrek egin
zuten lana eskertzeko eta gogora
ekartzeko antolatutako hitzaldi zi-
kloa. EAJko EBBko presidente
ohiaren hitzek beti sortzen dute
ikusmina eta zeresana, eta atzo ez
zen gutxiagorako izan. 19:30ean,
jendez lepo bete zen Tolosako
Kultur Etxeko areto nagusia.

Euskal Herria, mapa bat baina
gehiagogaia ardatz hartuta, baina
inongo gidoi idatzirik gabe etorri
zen Arzalluz Tolosara. Azkoitia-
rrak adierazitakoaren arabera,
«abertzaleen artean bat egiteko ga-
raia iritsi da». Jende xeheak ere
hori eskatzen duela uste du.

Arzalluz eta gero, Olano
Arzalluzen ondotik Abertzaleta-
suna zure eginez bizi egitasmoari
Markel Olanok emango dio jarrai-
pena. Euskararik gabe ez dago Eus-
kal Herririk izenburupean hilaren
19an eskainiko du hitzaldia.

Atzo iluntzean bistaratu zuten Kale Nagusian jarritako oroitarria.E. EZEIZA

‘Uxola’ oroituko duen
oroitarria jarri dute
Kultura ›› Atzo ehun urte
bete ziren Estanislao
Urruzola jaio zela; bere
jaiotetxea plaka bat jarri
zuten eta liburua aurkeztu.  

ERREDAKZIOA

Estanislao Urruzola BitoriaUxola
jaio zela mende bat bete zen atzo,
hori dela eta, omenaldia egin zio-
ten bere jaioterrian, hau da, Tolo-
san. Idazleari egin ahal zaion ome-
naldirik onena, euskaraz hitz egi-
tea dela kantatuz, eman zion
hasiera Anjel Mari Peñagarikano
bertsolariak hasiera ekitaldiari.

Ondoren, Udal ordezkaria eta
Eusko Jaurlaritzakoa mintzatu zi-
ren. Jokin Azkue Tolosako alkate-
ordearen hitzetan, «ezinezkoa da
Uxola-rekin Tolosak daukan zorra
kitatzea, baina bere oroimenezko
oroitarria jarriz, lortu nahi dena da,
jendeak jakitea, Tolosako Kale Na-
gusitik igarotzen denean, bertan
jaio zela Uxola». Jarraian, oroita-
rria bistaratu eta honi agurra dan-
tzatu zioten. 

Omenaldiaren bigarren zatia
udaletxean burutu zen, eta harako
bidea, kalejira doinuekin egin zu-
ten parte-hartzaileek. Han, Maddi
Soroak idatzitako Bidegileak libu-
rua aurkeztu zuten.

Nere urtetan, nere urtetan...
AISIA ]Bost kandela itzaliz ospatu zuten atzo Tolosako Gazte Topagune-
koek beraien urtemuga. Atzo hasi zituzten urteurreneko ospakizun eki-
taldiak, merendolarekin. 15 lagun inguru elkartu ziren mahaiaren bueltan.
Gaur berriz,Txan magoaren emanaldia izango da 18:00etan eta bihar
berriz, argazki emanaldia, 18:30ean. E. EZEIZA

Euskal Herriko frisoi onenak
Ekonomia ›› Lehen Euskal
Herriko Frisoi Txapelketa
jokatuko da gaur goizean,
Ferialekuan; 10:15ean
hasiko da ekitaldia.

ERREDAKZIOA

Lehen Euskal Herriko Frisoi Txa-
pelketak frisoi ganaduzale asko
bilduko ditu gaur Tolosan, baita bi-
sitari ugari ekarri ere, gisa horreta-
ko jarduerek duten ospe handia-
rengatik.

Euskal Autonomia Erkidegoan
guztira Frisoi Federazioan (EFRI-
FEn) 358 ustialeku 22.031 behire-
kin daude eta Nafarroako Federa-
zioan (AFNAn) berriz 178 ustiale-
ku daude 20.206 behirekin.

Ganaduzaleentzat une zailak
dira, hainbatetan aipatzen den kri-
siak gogotik jo duelako esne-sekto-
rea. Azken urteetan milaka baserri
desagertu dira eta, hala ere, esne-
ekoizleek ekoizten duten esnea-
rengatik jasotzen dituzten salneu-
rri ziztrinak direla eta gehiago de-
sagertzeko arriskua izugarria da.

Baina arazoak alde batera utzita,
I Euskal Herriko Frisoi Txapelke-
taren antolatzaileek, txapelketa
esne-sektorean lana egiten duten
pertsonen topagune bat izatea
nahi dute, eta baita hobekuntza ge-
netikoaren bidez lortu diren emai-
tzen adierazle izatea. 

Goizean zehar etxe komertzia-
letako standak egongo dira Feria-
lekuan (pentsu etxeak, makinaria
etxeak, intseminazio zentroak...).
10:15ean hasiko da lehiaketa eta
eguerdira arte luzatuko, amaieran
banatuko baitira sariak.

Jendez lepo zegoen herenegun Kultur Etxeko areto nagusia.E. EZEIZA



San Martin parkean dagoen ‘Atari’ eskultura inauguratuko dute gaur. I. GARCIA

Enirio-Aralar Mankomunitatearen
600. urteurrena ospatuko dute gaur
Amezketa ›› Aralarko
basoen bateratze-sinadura
ekitaldia egingo dute
Ordizian eta Amezketan
Aralarri omenaldia.

ERREDAKZIOA

Enirio-Aralar Mankomunitateak
600 urte bete ditu eta gaur egingo
dute urteurrenaren ekitaldi nagu-
sia. Alde batetik, Mankomunitate-
ko kide diren udalerrietako alka-
teak bilduko dira Ordizian,   Gipuz-
koako Aralarko basoen bateratze-
sinadura ekitaldia egiteko. Beste-
tik, Amezketako San Martinen
Aralarri omenaldia egingo zaio,
besteak beste Atari eskulturaren
inaugurazioarekin.

Ordiziako udaletxean, 11:00-
etan izango den Gipuzkoako Ara-
larko basoen  bateratze-sinadura
ekitaldiarekin, Enirio-Aralarko
mankomunitatea osatzen duten
udalerriek 1821ean gauzatu zen
zatiketa gainditutzat emango
dute. 

Enirio-Aralarko Mankomuni-
tatearen  sorreran, 1409an, bat egin
zuten Aralarko lurraren ustiaketa-
rako 15 udalerriek, horietatik bost
eskualdekoak: Amezketa, Abal-
tzisketa, Orendain, Baliarrain,
Ikaztegieta, Ordizia, Legorreta,
Itsasondo, Arama, Altzaga, Gain-
tza, Zaldibia, Ataun, Beasain eta
Lazkao. 1821eko azaroaren 22an,
ordea, Enirio-Aralar  mendiko ba-
soa zatitu eta banatzeko eskritura

sinatu zen. Dokumentu horren  bi-
tartez, zuhaiztia banatu eta herri
bakoitzari zegokiona mugarritu
egin zen. Gaurko ekitaldiaren bi-
dez, Enirio-Aralarko Mankomu-
nitatea osatzen duten herriek,

1821eko zatiketa  desegiteko kon-
promisoa hartuko dute, Manko-
munitatearen batura berretsiz eta
berriro ere basoaren ustiaketaren

gaineko eskubideak haren esku
utziz.

Festarako tartea
Aralarko parke naturalaren ondo-
an, Amezketako San Martin base-
lizaren inguruan jarraituko dute
ospakizun ekitaldiek. 12:00etan
ongietorria egingo zaie agintariei.
Txalaparta doinuak entzungo dira
eta baita adarra eta artzainek ko-
munikatzeko erabiltzen zituzten
beste soinuak. 

Ondoren, 12:30ean, Guillermo
Olmoren Atari eskultura inaugu-
ratuko dute, San Martin parkean
jarri berri dutena. Markel Olano

diputatu nagusiak, Jose Miguel
Santamaria Ordiziako alkate eta
Mankomunitateko lehendakariak
eta Jesus Iñurrita Amezketako al-
kate eta Mankomunitateko lehen-
dakariordeak hitz batzuk esango
dituzte. Ekitaldian parte hartuko
dute ere Bixente Gorostidi eta Mi-
kel Mendizabal bertsolariek. Ho-
rren ondoren, agintariek bazkaria
egingo dute.

Arratsaldean kontzertu berezia
izango da San Martin parkean ber-
tan. Ruper Ordorika eta Iker Goe-
naga musikariek jarriko diote doi-
nua ospakizun ekitaldiei, 18:00-
etan hasiko den emanaldian.

Gorostidi enpresako
langileen manifestazioa
TOLOSA ]Gorostidiko enpresa ko-
miteak deituta, gaur langileek ma-
nifestazioa egingo dute Gorostidi
irtenbidea orain! lelopean.
12:00etan abiatuko da manifesta-
zioa Tolosako Triangulo plazatik.
Antolatzaileek langileei deitzen
diete manifestazioan parte hartze-
ra.

Andoni Egañaren hitzaldia
Aitzol Udal Euskaltegian
TOLOSA ]Aitzol Udal Euskaltegiak
hitzaldia antolatu du astearterako,
hilak 17, 09:30ean, euskaltegian
bertan. Andoni Egaña bertsolari
zarauztarra izango da hizlaria.
Euskaltegiko goi mailako ikasleen-
tzat eta Tolosako ikastetxeetan
batxilerra egiten ari direnentzat
izango da berez hitzaldia. Hala ere,
euskaltegitik azaldu dutenez, bes-
te norbaitek joateko interesa badu,
ateak zabalik izango ditu hitzaldira
joateko.

Adinekoen inguruko
hitzaldia Kultur Etxean
TOLOSA ]Nagusilan elkarteak eta
Tolosako Udaleko Osasun eta Gi-
zarte Zerbitzuetako Departamen-
tuak antolatuta, hitzaldia izango
da asteazkenean, hilak 18,
18:00etan, Kultur Etxeko areto na-
gusian. Adinekoak gizarteari lagun-
tzeko gogoz izenburupean, zenbait
hausnarketa egingo dira bilera ho-
rretan: «Adinekook zer eskaini
diezaiokegu gizarteari? Eta, zer es-
kaini deizaguke adinekooi gizarte-
ak?». 

Gaztain jatea egingo dute
hilaren 21ean elkartean
UGARTE ] Ugarteko elkarteko ba-
tzordeak urtero bezala gaztain ja-
tea antolatu du. Hilaren 21ean, la-
runbata, izango da eta 20:30ean
hasiko da. Elkartean bertan izango
da. Gaztaina jatera joateko asmoa
dutenek,  aurrez izena eman behar
dute Goikoetxea-enean edo elkar-
tean jarriko duten paperean. Izena
emateko azken eguna hilaren 16a,
astelehena, izango da. Ugarteko
Elkartetik auzotarrei animatzen
diete gaztain jatean parte hartze-
ra.

L Laburrak

Azoka eta gazta lehiaketa azken egunerako
Kultur Astea ›› Lehenengo
aldiz antolatu dute
herritarren arteko gazta
lehiaketa; guztira zortzi
parte-hartzaile izango dira.

ERREDAKZIOA

Amezketako Kultur Astea bihar
amaituko da eta azken egun horre-
tarako hirugarren urtez azoka an-

tolatu dute. Aurten, gainera, berri-
kuntza batekin dator. Izan ere, he-
rrikoen arteko gazta lehiaketa
egingo dute.

Azoka 10:00etan hasiko da eta
herritarrek jarritako hainbat postu
mota izango dira: artisauak, bai
arropagileak, bai errementariak,
bai egur taila egiten dutenak; bara-
tzeko produktuak; gazta; eztia;
pastelak; sagardoa eta baita uxuala
ere. Gainera, arto irina egiten ariko

dira eta herriko gazteek taloak sal-
duko dituzte. Animaliak ere ikus-
gai izango dira. 

Esan bezala, berritasun modura
gazta lehiaketa egingo da aurten.
Herriko zortzi gaztagilek parte
hartuko dute. Epaimahaiko lehen-
dakaria Jose Ramon Agiriano su-
kaldaria izango da. Epaimahaiak
gaztak nola puntuatzen dituen
azaltzen joango da. Lehiaketa
frontoian izango da.

Anagrama aukeraketa
Kultur Asteak iraun duen egune-
tan Pernando 250 urte Amezketa
400 urte anagrama lehiaketan par-
te hartu duten lanak ikusgai izan
dira balioanitzeko gelan. Hiru ana-
grama aurkeztu dira eta herrita-
rrek euren botoak ematen aritu
dira egun hauetan anagrama auke-
ratzeko. Bihar, azoka amaitzean,
lehiaketa irabazi duen anagrama
zein den azalduko dute.

Ruper Ordorika eta 
Iker Goenaga musikariek
kontzertua emango dute
San Martin parkean



200 korrikalaritik gora parte hartu ohi dute Ikaztegietako Kros Herrikoiean.HITZA

Herrigintzak antolatuta 
XIX. Kros Herrikoia, bihar

Ikaztegieta ›› Herrigintza
elkartearen eguna
ospatzen dute; 11:00etan
hasiko da lasterketa eta 
10 kilometroko ibilbidea du.

IMANOL GARCIA

Herrigintza Elkartearen Eguna
ospatuko dute bihar Ikaztegietan.
Bi ekitaldi nagusi izango dira. Alde
batetik XIX. Kros Herrikoia izan-
go dute eta ondoren bazkaria egin-
go dute elkarteko kideek egoitzan. 

Herrigintza berak antolatzen du
krosa, Udalaren laguntzarekin. Ez
da lan makala izaten aurretik egin
beharreko antolakuntza lana eta
horretan aritzen da Joxe Mari
Garmendia. Hasieratik dabil lan
horretan eta espero du laster erre-
leboa hartzea. «Elkartearen Eguna
pixka bat girotzeko eta herrira be-
gira zerbait egiteagatik» hasi ziren
antolatzen Kros Herrikoia», Gar-
mendiak azaltzen duenez.  

Herrigintzakoek hamaiketakoa
prestatzen dute korrikalarientzat,
lasterketa bukatu eta gero. Hamai-

ketakoa oparoa izaten da: salda,
haragi egosia, txorizoa, ura, ar-
doa... Korrikalarientzat prestatzen
dute, baina normalean soberan
egoten da eta korrika aritu ez dire-
nek ere mokadutxoren bat har-
tzen dute. 

Izena emateko aukerak
Kros Herrikoia 11:00etan hasiko
da. Bihar eman daiteke izena, las-
terketa hasi aurretik, hau da,
09:00etatik 10:30era. Hori bai, 10
euro ordaindu beharko dira. Gaur
Internet bidez egin daiteke,
www.herrikrossa.com helbidean,
eta 8 euro ordaindu behar dira. 10
kilometroko ibilbidea du eta he-
rrian zehar hiru itzuli eman behar
dituzte.

Kilometroak banaka markatuta
daude. «Etortzen diren korrikalari
askori gustatzen zaie jakitea kilo-
metroa zenbat denboratan egiten
ari diren eta horregatik dauzkagu
kilometroak markatuta», azaltzen
du antolatzaileak.

Sariei dagokionez, bai emaku-
mezkoetan bai gizonezkoetan
hiru lehenengoei emango zaie. Be-

teranoen mailan (35 urtetik aurre-
ra) lehenengo emakumezkoari eta
gizonezkoari emango zaie. Azke-
nik, Ikaztegietako aurreneko ema-
kumezkoari eta gizonezkoari. Bes-
talde, lehenengo 200 parte-har-
tzaileentzako kamisetak banatuko
dira.

Garmendiak animatzen ditu ko-
rrikalariak parte-hartzera. «Ez da
ibilbide zaila eta Behobian parte
hartu dutenek aukera ona dute
beste lasterketa batean parte har-
tzeko», dio. Garmendia berak ez
du huts egin orain arteko 18 laster-
ketetan eta biharkoan ere parte
hartuko du.

Kirola egitera bultzatzen
Haurrek beraien lasterketa izaten
dute. Herrikoek bakarrik parte
hartzen dute. 10:45ean hasten da
eta kilometro bat egiten dute korri-
ka. «Ez dute dortsalik izaten, ez
baitago saririk», azaltzen du Gar-
mendiak. «Kirola egitera bultza-
tzeko antolatzen dugu. Ondo pasa-
tu dezatela da helburua». Parte
hartzen dutenek oparitxo bat ere
jasotzen dute. 

Mirandaola Parkera bidaia
60 urtetik gorakoentzat
AMEZKETA ]Amezketako Udalak
60 urtetik gorako herritarrentzat
bidaia antolatu du Mirandaola
Parkera. Hilaren 22an izango da
bidaia eta lehentasuna 60 urtetik
gorakoek izango dute. Autobusa
betetzen ez bada, gainontzeko he-
rritarrek ere joateko aukera izango
dute. Izena emateko aukera hila-
ren 16an eta 17an , 09:00etatik
14:00etara, izango da. 60 urtetik
beherakoek hilaren 18an eman
ahalko dute. Txartelaren prezioa
27 eurokoa izango da pertsonako.
Prezioan sartzen da bazkaria ere.

Bertso afaria antolatu dute
hilaren 27rako Intxurren
ALEGIA ]Hilaren 27an, ostirala, ber-
tso afaria antolatu du Zazpi Asto-
ren Gainean bertso eskolak, Udaz-
kenean Kulturaren baitan. Bertso
poteoa 19:30ean egingo dute Ei-
der eta Maider trikitilariekin. Ber-
tsolariak Arkaitz Oiarzabal Xamoa
eta Jokin Labaien izango dira, afa-
losteko berdinak. Afaria Intxurre
elkartean izango da. Prezioa 17 eu-
rokoa da eta txartelak Ixkiñan eta
Jubilatuen tabernan daude salgai.

Txintxarri Eguna 
ospatuko dute bihar
ALEGIA ]Bihar Txintxarri Eguna os-
patuko dute Alegian. 11:15ean Joan
Bataiatzailea deunaren elizan
meza nagusian abestuko dute
Txintxarri abesbatzakoek. Ondo-
ren, 12:15ean kontzertua eskainiko
dute Txintxarri Txiki eta Txintxarri
abesbatzakoek. 14:30ak inguruan
bazkaria egingo dute Txintxarri ja-
tetxean.

L LaburrakPlan Orokorra
aurkezteko
bilera irekia
antolatu du
Altzoko Udalak
ERREDAKZIOA

Altzoko Udalak hasierako onarpe-
na duen Plan Orokorra aurkezteko
bilera irekia antolatu du etzirako,
astelehena, 19:00etan. Bilera uda-
letxeko ekintza aretoan izango da. 

Udalak hilaren 2an egindako
Osoko Bilkuran eman zion hasie-
rako onarpena Plan Orokorrari.
Beraz, Plan Orokorraren jendau-
rreko erakusketa egingo dute hila-
betez. Bestalde, Udalak lizentzien
baimenak ematea bertan behera
uztea erabaki zuen, 2 urtetarako
edo Plan Orokorra behin betikoz
onartu artean.

Meza eta 
bertso afaria
Albizturren, 
San Gregorio
Egunean
ERREDAKZIOA

Albizturren  San Gregorio eguna
ospatuko dute hilaren 17an, astear-
tean. 20:30ean meza ospatuko da
San Gregorio ermitan. Gero,
21:15ean bertso afaria izango da
Ugarte jatetxean. Bertsotan, Ha-
maika Bertuteko kide diren Amaia
Agirre eta Ane Labaka ariko dira.
Izena jatetxean bertan eman dai-
teke. Hilaren 22an, igandea, meza
eta toka txapelketa izango dira.



Xabier, Ainhoa, Idoia, Miren eta Iñaki egun osoko festaren antolatzaileak.E. MAIZ

Azaroaren 22an egun osoko
Xexili Festa Villabonan
Musika ›› Loatzo Musika
Eskolak antolatu du eta
zortzi herrietako musikari
eta gurasoez gain, festan
edonork parte har dezake.

ENERITZ MAIZ

Loatzo Musika Eskolak, bulegoa
Zizurkilen dauka baina zortzi he-
rriz osatutako Musika Eskola da.
Duela zazpi urte sortu zuten esko-
la hau, handituz joan da eta gaur
egun 700 ikasletara iritsi da.  

Miren Mujika, Ainhoa Elizon-
do, Xabier Arizkorreta, Iñaki Zala-
kain eta Idoia Balza koordinatzaile
lana egiteaz gain Musika Eskolako
irakasleak dira. Beraiek azaldu di-
tuzte bai Loatzo Musika Eskola-
ren eta baita Xexili Festaren ingu-
rukoak.

Loatzo Musika Eskola
Hasiera batean, Musika eskolak
Anoeta eta Villabonan zeuden eta
beste herri batzuetatik eskaintzak
etortzen hasi zirela azaldu dute:
«Anoetako Udalak 6 irakasle zi-
tuen eta ezin zien aurre egin ira-
kasle horiei eta era berean, denon-
tzako lanik ez zegoenez, guk alter-
natiba bat izan zitekeela eta beste
herriei ere proiektu bat egiteko au-
kera eskaini genien», azaltzen  du
Miren Mujika zuzendariak. 

Eskaintza, eskualdeko herri
guztiei luzatu zieten eta animatu
zirenekin aurrera egin zuten.  «Le-
henik eta behin Zizurkil, Ibarra eta
Anoetak sortu zuten mankomuni-
tatea eta geroxeago Villabona sar-
tu zen», gaineratzen du Ainhoa
Elizondok. Lehenengo ikasturte-
an jada mankomunitatea osatua
gelditu zen. Eta azkenean, gaur

egun  zortzi herriz osatua dago Lo-
atzo Musika Eskolako Mankomu-
nitatea: Aduna, Altzo, Anoeta, Ale-
gia, Ibarra, Irura, Villabona eta Zi-
zurkil dira eskualdeko herriak.  

Irakasleek herriz herri mugitu
beharra daukate eta horrek dituen
oztopoak «denbora, errepidea, di-
rua... dira eta baita azpiegiturak
ere. Herri batzuetan oso ondo dau-
de baina besteetan gaizki», dio zu-
zendariak. Loatzo Musika Esko-
lak  gaur egun, guztira, ordezkoak
kontatu gabe, 17 irakasle ditu herri
guztietan ia mota guztietako ins-
trumentuak erakusteko. Adin mu-
garik ere ez dute. «Herri txikietan
baloratu egiten dute eta azken fi-
nean luxua da herrian bertan iza-
tea. Musika Eskola txikiez osatuta-
ko Musika Eskola bat da nolabait
esateko», azpimarratzen dute. 

Egun guztiko festa
Zazpi urte hauetan, Xexili Eguna
kalejira bat eginez ospatzen zuten.
«Proiektu berri bat zen eta jende
batzuek ez zuten sinesten eta nola-
bait kalejirarekin indar erakustal-
dia egiten genuen. Baina azken
hiru urtetan ikas maila igo egin da
eta talde sendo batzuk daudenez,
kalejiraz aparte kontzertu txiki bat
ematen genuen», dio Miren Muji-
kak.  Herri guztietatik pasa dira eta
orain jaiaren formatua aldatuta
itzuliko dira eta lehen esperientzia
izango dute egun osoko ekitaldia-
rekin. 

Festa irekia antolatu dute eta
beste herrietakoek ere parte har-
tzea gustatuko litzaieke.  Eguraldi
txarra eginez gero Errebote plazan
karpa handi bat jarriko dute. Ga-
rraio publikoa erabiltzeko deia lu-
zatu dute eta era berean, «eske-
rrak» eman nahi izan dizkiete festa
hau antolatzen eta egunean bertan
lana egingo duten guraso guztiei. 

Bazkarirako txartelak, zortzi
herrietan, azaroaren 16 astelehena
bitarte edukiko dituzte salgai. 

›› XEXILI EGUNA

Azaroak 22, igandea
]10:00.Txistulari, dultzainero eta
trikitilarien kalejira herrian zehar.
]11:00.Jaiari hasiera, tailerreko
haurrek abesti batekin emango
diote, Villabonako plazan. 
]Ondoren.Banda, orkesta eta es-
kusoinu taldeen kontzertua. Ja-
rraian, dantzarako gunera joango
dira. 
]12:00.Dantza gunetik, plazara
bertan tailerrak pailazoen lagun-
tzarekin.
]13:30.Tailer eta goizeko ekintzei
amaiera. 
]14:00.Bazkaria, kiroldegian.On-
doren, kantu gunea izango da.
]17:30.Haurrentzat DJ baten es-
kutik musika plazan.
]18:30.Loatzoko ikasle eta ikasle
ohien kontzertuarekin bukaera. 

Teodoro Hernandorena
VIII. Ipuin Lehiaketara
aurkezteko azken eguna
Literatura ›› Bederatzi
herrietako herritarrek parte
hartu dezakete eta lanak
azaroaren 20a baino lehen
aurkeztu beharko dira.

E. MAIZ

Teodoro Hernandorena VIII.
Ipuin Lehiaketako oinarriak dago-
eneko kaleratuak dituzte eta esku-
ragarri daude. Lanak aurkezteko
azken eguna azaroaren 20a barne

eta 14:00ak baino lehen Zizurkilgo
Udal Bulegoetan egin beharko da.

Andoain, Aduna, Alkiza, Astea-
su, Amasa-Villabona, Anoeta, Iru-
ra, Larraul eta Zizurkilgo herrita-
rrek parte hartu ahal izango dute
eta bost maila ezberdin antolatu
dituzte adinen arabera: A Maila: 6-
8 urtekoena; B Maila: 9-11 urtekoe-
na; C Maila: 12-13 urtekoena; D
Maila: 14-16 urtekoena eta E Mai-
la: 17 urtetik gorakoena. Lan bakoi-
tzaren hiru kopia entregatu behar-
ko dira. 

SALGAI
]Su egurra. Su egurra salgai. 20,
30 eta 40 zentimetara moztua.
Etxera eramaten dugu. Harrema-
netarako deitu 615 755 762 telefo-
no zenbakia.

EROSTEKO
]Eskopeta. Baztertuta dagoen es-
kopeta paralela bat erosiko nuke.
Arraiaduna ahal baldin bada. Dei-
tu 679 16 66 65era.

Iragarki laburrak

Pirritx, Porrotx eta piratak Amasan
JAIAK ]Atzo, goiza libre izan zuten amasarrek ajeei aurre egin ahal izate-
ko eta arratsaldean txikienen txanda izan zen. Pirritx eta Porrotxen Pira-
tak emanaldia haur eta gurasoez lepo egon zen eta ondoren txokolate
beroa hartu zuten. 20:00etan XVIII. Bakailao lehiaketa izan zen eta egu-
na bukatzeko Laiotz taldearekin dantzaldia. ENERITZ MAIZ



Donostiako
Beldurrezko
Zinema Astea
luzatzeko aukera
Tolosa ›› Beldurrezko Zine
Mini Maratoia izango da
gaur Leidorren; ‘Jeniferren
gorputza’ eta ‘Umezurtza’
ikusi ahal izango dira.

REBEKA CALVO

Beldurrezko Zine Mini Maratoia
izango da gaur Tolosako Leidor
Zineman, Donostiako Fantasiaz-
ko eta Beldurrezko Zinemaren As-
tea luzatzeko aukera paregabea
eskaintzen duena, zuzendariaren,
Gaztelun bizi den Jose Luis Re-
bordinosen, hitzetan. Izan ere, To-
losan eskainiko dituzten bi filmak
aurten estreinatu dituzte eta Do-

nostian jaialdian estreinaldi date-
kin bat ez zetozelako ez zituzten
eskaini. Filmak Jeniferren gorpu-
tza (Jennifer’s Body) eta Umezur-
tza (La huerfana) dira. Bi filmak
baten prezioan ikusi ahal izango
dira gaur 21:30etik aurrera eta as-
telehenean, ikusle egunean, Ume-
zurtza (La huerfana)ere ikusi ahal
izango da 20:30ean.

«Bikainak eta gaurkotasun
handikoak»
Rebordinosek argitu duenez, bi fil-
mak «bikainak eta gaurkotasun
handikoak» dira eta Donostian es-
kaini ez zituztenez bukatu berri
den jaialdiaren osagarri ere izan
daitezke. 

txikeria bat da», argitu du. Filma
Karyn Kusamarena da, «oso zu-
zendari berezia» dena, eta prota-
gonista nagusia oraintxe punta
puntan dagoen Megan Fox da.
«Megan Fox AEBetako barrukal-
deko institutu batetako cheers lea-
ders-eko burua dela sorginkeri ba-
ten ondorioz deabrutu egiten da
eta institutuko mutil guztiak hil
nahi ditu. Filmak umeroa du, oso
odoltsua da, nahiko gorea, zentzu
horretan, baina batez ere, lan bitxia
da», esan du.

Bi film hauek beldurrezko eta
fantasiazko aurtengo izen nagu-
siak direla argitu du Rebordinosek
eta beraz Tolosako Mini Maratoia
«oso interesgarria» izango dela
dio. «Donostian ez genituen eskai-
ni daten arazoak direla eta, baina
oso film onak dira, bitxiak, eta po-
zik eskainiko genituen», gaineratu
du. 

Donostiako Fantasiazko eta Bel-
durrezko Zinemaren Astea buka-
tu den honetan balantze bat eska-
tuta, «jaialdia oso ondo» joan zela
argitu du: «Astelehenean egingo
dugu balorazio ofiziala, baina jen-
de asko etorri da eta oso harrera
ona izan dute film guztiek».

David Prados 
omenduko dute, gaur 
Ibarra ›› Belabieta
kiroldegian 18:30ean
egingo diote Castro
Urdialeseko taldearen
aurkako partida eta gero. 

ERREDAKZIOA

Orain gutxi utzi zuen areto futbola
David Prados tolosarrak. Azken 14
urteak Lauburu taldean aritu izan
da, baina aurretik beste hainbat tal-
detan ere jokatu du. 

Ibarrako areto futboleko talde-
ak omenaldia egingo dio gaur, ho-
rrexegatik, azken urteetan taldeari
emandako guztiarengatik eta
«gure koloreekiko erakutsitako
leialtasunarengatik». «David Bela-
bietan zure bizitzako gola sartu
duzu emandako maitasunarekin
eta gazteei trasmititzen zenien
alaitasunarekin. Eskerrik asko»,

argitu dute taldeko kideek.
18:30ean izango da omenaldia,
Ibarrako Belabieta kiroldegian,
Castro Urdialeseko taldearen aur-
kako partida bukatu eta gero. Cas-
tro Urdialeseko taldeak ere hartu-
ko du parte, izan ere, taldeko 
zuzendaritzak ere Prados ezagu-
tzeko aukera izan zuen.

Lauburuk herritar guztiak gon-
bidatu nahi ditu Belabietara joan
eta «areto futboleko jokalari bi-
kain» honekin omenaldia parteka-
tzera. Belabietan jai giroa izango
da nagusi, are gehiago Lizarran
galdutako hiru puntuak berresku-
ratzen saiatuko direla kontuan
hartuta. Unai Labaca taldera itzu-
liko da, nahiz eta Cristian Davila zi-
gortua dagoen eta ezingo duen jo-
katu. «Partida zaila izango da, bai-
na garaipenarekin eta Pradosi
egingo diogun afariarekin amaitu-
ko dugu eguna», argitu dute.

«Umezurtza filma Jaume Co-
llet-Serra zuzendari kataluniarra-
ren lan berria da, hain justu Argiza-
rizko etxea-ren (La casa de cera)
zuzendaria. Orain arte bezala bel-
durrezko lanak egiten jarraitzen
du, baina batez ere suspense psiko-
logikoa nabarmenduz. Film hone-
tan familia baten gora beherak dira
nagusi. Familiak jada hainbat ara-
zo izan ditu eta 9 urtetako  neska-

txa bat adoptatzen dute. Neska-
txak gauza bitxi samarrak egiten
ditu, besteren artean, lepoa beti ta-
patuta ematen du», argitu du Re-
bordinosek. Jeniferren gorputza-ri
(Jennifer’s Body) dagokionez
jaialdiko zuzendariak hau ere 
AEBetako produkzioa dela nabar-
mendu du eta baita «erritmo asko»
duen lana dela. «Genero honetako
aurtengo estreinaldien artean bi-

«Jeniferren gorputza» eta «Umezurtza» eskainiko dituzte gaur, 21:30ean

2010 urteko Saharako Maratoieko kartela.HITZA

100 euskaldunek Saharako
Maratoian parte hartzeko erronka
Elkartasuna ›› Datorren
asteartean diaporama 
bat izango da ikusgai
maratoiaren inguruan,
Kultur Etxean, 20:00etan.

ERREDAKZIOA

Hamargarren urtez Saharako Ma-
ratoia antolatu dute datorren urte-
ko otsailerako. Kirolaren bidez sa-
harar herriarekiko elkartasuna
bultzatu nahi dute antolatzaileek
urtero geroz eta parte-hartzaile
gehiago dituen ekimen honekin.
Hainbat lurraldetako korrikala-
riek hartzen dute parte bertan, bai-
ta Euskal Herrikoek ere, eta tarte-
an eskualdekoek. Datorren urteko
maratoirako, gainera, erronka be-
rezia jarri dute, hau da, gutxienez
100 euskaldunek izena ematea Sa-
harako Maratoian parte hartzeko.

Hala, Euskal Herri osoan ari
dira ekimenaren eta bere helbu-
ruen berri ematen , eta Tolosaldea-
ren kasuan, Jon Diaz tolosarra eta
Gregorio Eizagirre leaburuarra ari
dira jendea animatzen parte har-
tzera. Datorren asteartean, hilaren

17an diaporama bat aurkeztuko
dute Tolosako Kultur Etxean,
20:00etan iazko Saharako Mara-
toiaren inguruko argazkiekin eta
informazioarekin. Bertara azaldu
ahalko dute ekitaldiaren inguruko
informazioa jaso nahi dutenak. 

Baina horretarako beste hainbat
bide ere jarri dituzte. Esaterako,
blogak.com/saharamarathonweb
orria egin dute maratoiaren ingu-
ruko nondik norakoak ulertzeko,
eta izena emateko jarraitu beha-
rreko pausoak argitzeko. Halaber,
eusaharathon@gmail.com helbi-
de elektronikora ere bidali daitez-
ke ekimenaren inguruko zalan-
tzak.

Datorren urteko otsailaren 19tik
26ra bitarte izango da maratoia Ar-
geliako saharar errefuxiatuen kan-
palekuetan. Animatzen direnek
abenduaren bukaerara arteko
epea izango dute izena emateko.



Udaletxeko batzar aretoan dagoen hondakinei buruzko erakusketak bihar itxiko ditu ateak.A. IMAZ

Hondakinen inguruko
informazioa eta konposta
egiteko aukera zabalik
Gizartea ›› Aresoko eta
Leitzako herritarrek
konposta egiteko aukera
dute. Izena udaletxean
eman behar da.

ASIER IMAZ

Nafarroako Hiri Hondakinei Bu-
ruzko Erakusketa Ibiltaria bihar
joango da Leitzatik. 

Udaletxeko batzar aretoan hila-
ren 2an jarri zuten erakusketa,
Helburua: Birziklatzea lelopean.
Oraindik ikusi ez dutenek, horre-
tarako aukera gaur eta bihar izan-
go dute, 17:00etatik 20:00etara za-
balik egongo baita. 

Hondakinak nora doaz? 
Erakusketaren inguruan honela
mintzatu da Xabier Zabalo, Lei-
tzako alkatea: «Mankomunitate
desberdinen politikak eta honda-
kinak gestionatzeko dauden alter-
natiba desberdinen inguruko in-
formazioa dago ikusgai Batzar
Aretoan. Helburua hori da: honda-
kinen inguruan informazioa za-
baltzea. Oso erosoa da zaborra
hartu eta zaborrontzira botatzea,
baina gero ez dakigu zer gertatzen
den horiekin. Orain arte Nafarro-
an zaborrak lur azpian sartzen zi-
ren. Orain kontsortzio bat sortu da
mankomunitate desberdinen in-
guruan, nolabait ere hondakin ho-
riek gestionatzen joateko». 

Konposta egiteko aukera
Teoria praktikan jartzeko aukera
Mendialdean etxeko konposta egi-
teko kanpainak eskaintzen du. Ize-
na emateko aukera hilaren 20an
amaituko da, horretarako aresoa-
rrek eta leitzarrek euren udaletxe-
ra joan beharko dute. 

Izan ere, Mendialdeak etxeko
konposta egiteko programa pilo-
tua abian jarri du. Ekimena Leitza,
Areso, Larraun, Lekunberri, Ara-
no, Goizueta, Araitz eta Beteluko
bizilagunei zuzenduta dago. 

Konposta egiteko bi baldintza
hauek bete behar dira: «Ohiko
etxebizitza izatea eta etxearen on-
doan 50m2-tik gorako lorategia
edo baratza izatea». 

7LEITZALDEATOLOSALDEKO ETA LEITZALDEKO HITZA
LARUNBATA, 2009KO AZAROAREN 14A

Txosnen inguruko batzarra
hilaren 17an, 19:00etan
IBARRA ]Txosna Batzordeak ba-
tzarra egingo du hilaren 17an, as-
teartean. Herriko eta inguruko el-
karte desberdinak 19:00etan hasi-
ko den bilerara deitu ditu
Batzordeak. Bertan, txosnen ingu-
ruan Ibarrako Udalak onartu berri
duen ordenantza aztertuko dute.
Baldintza horien artean ondoren-
goa aurkitzen da: «Ibarran egoitza
soziala duten erakunde legezta-
tuek eskatu ahal izango dute, beti
ere, eskaera egin baino lehen gu-
txienez bi urtez udalerrian jardue-
rak egin badituzte».

Immigrazio Programaren
ekimena gaur 10:00etan
LEITZA ]Leitza, Goizueta, Areso eta
Aranoko Oinarrizko Gizarte Zerbi-
tzuko Immigrazio Programak,
hainbat ekitaldi burutu ditu jadanik
azaroaren hasiera honetan Leitzan
eta Areson. Azken ekitaldia, hila-
bete honi dagokionez behinik
behin, bihar ospatuko da Leitzako
plazan. 10:00etatik 13:00etara, Bi-
dezko Merkataritza eta Postreak
Aniztasuneanekimena ikusteko
aukera egongo bertan. Antolatzai-
leek, herritarrak eta ingurukoak
gonbidatu dituzte ekimenarekin
bat egitera.

L Laburrak

«Antzezlan bikaina»
Leitzan, hilaren 21ean
ERREDAKZIOA

Leitzako Kultur Taldeak, ALKEk,
antzerki emanaldia antolatu du hi-
laren 21ean, larunbatean. 

Herriko zineman, 20:00etan,
Txalo Produkzioen eskutik Sara
Cozar, Joseba Usabiaga eta Iker
Galarza antzezleek prestatua du-
ten «lan bikaina» ikusteko aukera
egonen da. 

Antzezlanaren izena Ate Joka

da eta bertan bi lagunen arteko el-
karbizitza kontatzen dute: «Joxe-
mari, dibortziatua, orain arte baka-
rrik bizi izana; bizitzako bizio guz-
tien zalea da. Andrex, betiko lagun
ezkondu eta dibortziatzekotan da-
bilena; maniatikoa, garbizalea, ob-
sesiboa... Elkarbizitza horrek so-
rraraziko ditu egoera komiko eta
barregarriak. Baino baita tristeak
eta mingarriak ere».

Gaurko irteera bertan
behera utzi ondoren
mendi taldea kezkaturik 
A. IMAZ

Leitzako Mendibil Mendi Talde-
ak gaur Arabako Errioxara egite-
koa zuen irteera bertan behera gel-
ditu da. Izena emateko epearen
barnean, «9 lagun bakarrik» apun-
tatu dira eta gutxienez 15eko ze-
rrenda osatu nahi zutenez, irteera
ez dutela egingo jakinarazi dute
taldeko kideek. 

Mendi taldea kezkaturik
Toloño mendilerrora autobusez
joateko asmoa zuten. 3-4 orduko
ibilaldi baten ostean, bodegak ikusi
eta bazkaltzeko plana lotu zuen
Mendibil Mendi Taldeak, «bati eta

besteri deika ibili ondoren». Azke-
nean ordea 9 lagunek bakarrik
eman dute izena; «bederatzi lagu-
nekin ezin da autobus oso bat
bete». 

Egindako lanak erantzunik ez
duela ikustean eta «lehen aldia ez
denez», kezka azaldu du Leitzako
mendi taldeak: «irteerak antola-
tzen dira eta jendeak ez du eran-
tzuten. Mendi taldea beharrezkoa
den edo ez planteatzen duzu ho-
rrelakoetan. Azken irteera ere,
haurrentzat antolatu genuena,
bertan behera gelditu zen jende
gutxi apuntatu zelako. Kezkaturik
behintzat aurkitzen gara».

‘UXUAL’-EK AMA DABLAM-EKO GAILURRA EGIN DU

Albiste txarrak bakarrik ez ditu jaso, ordea, azken egunetan Mendibil
Mendi Taldeak. Izan ere, taldeko kide batek iragan ostiralean, hilaren
6an, Ama Dablam-eko tontorra zapaldu zuen. Juan Maritorenak, Uxual-
ek, 6.812 metroko mendia eskalada modalitatean igo zuen, Irungo 3 ki-
derekin batera. 

Maritorena leitzarra duela hiru aste joan zen Himalaiara. Prestaketa
lanak egin ondoren eta eguraldia lagun zutela, lehen saiakeran egin zuten
gailurra. Uxualek «oso gogorra» izan dela onartu die etxekoei. Orain Kat-
mandun astebete egongo da Juan Maritorena, hilaren 20ean, ostiralean,
berriro Leitzara itzuli aurretik.

Amazabal pilotalekuan hiru pilota partida ikusteko aukera egongo da gaur. A.I.

Jon Jaunarena lanak eginda
Leitza ›› Nafar Jokoetako
hiru partida jokatuko
dituzte gaur Amazabal
pilotalekuan; jaialdia
10:00etan hasiko da.

ERREDAKZIOA

Aurrera Pilota Eskolako ikasleen
asteburuko partidak iritsi aurretik,
Jon Jaunarenak jadanik bi partida
jokatu eta irabazi ditu astean ze-
har. 

Asteartean Donosti Gain Txa-
pelketan jokatu zuen Bolinagare-
kin batera. Gipuzkoako hiribu-
ruan Olaetxea-Lanari 22-3 irabazi
zioten. Hurrengo egunean, asteaz-

kenean, Lekunberrin jokatu zuen
bakarka Jaunarenak Tollarren
aurka. Guillermo Mazoren ome-
nezko txapelketa honetan, 18-7
irabazi zuen leitzarrak.

Nafar Jokoak
Nafar Jokoei dagokienez, Leitza-
ko Amazabal pilotalekuan 3 parti-
da jokatuko dira gaur. Pilota jaial-
dia  10:00etan hasiko da. 



›› GUARDIAKO FARMAZIAK
] Ibarra. Iturrioz, I. Euskal Herria, 3.
943 670915.
]Arribe. Garmendia, A. Kale Na-
gusia. 112.
] Irurtzun. Gastearena, M. Amaya
kalea. 112.

›› IRRATIA
Txolarre irratia
10:45-11:00.Elhuyar Fundazioaren
Quark saioa. 11:00-13:30. Tolosaldeko
Ahotsa: Albistegia, Magazina, Lehiake-
ta eta disko eskainiak. 13:30-14:00. Al-
bistegia – Info 7. 14:00-15:00. Tolosal-
deko Albistegia. 17:00-17:45. Musika
nobedadeak. 17:45-18:00. Elhuyar
Fundazioa Quark saioa. 18:00-20:00.

Tolosaldeko Ahotsa (errepikapena).
20:00-20:30. Albistegia, Info 7.

›› TELEBISTA
28 kanala
08:30. Ur eta lur09:00. Alex eta Alexis
09:30. Tolosaldean Gaur10:00. 28 klip
10:30. Ilunpean11:00. Lamien artean
11:30. Tolosaldean Gaur12:00. Perre-
txikoak 12:30. Zahar berri 13:00. Nono-

chan13:30. Tolosaldean gaur14:00.
Kale kantoi14:30. On ein!15:00. Sa-
konduz 15:30. Tolosaldean Gaur 
16:00. Ikusmira 3. *(12:30etik 16:30era
bitarteko blokea lau orduro errepikatu-
ko da).

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Urte askoan!
Maria Mujika (Sarasola

sagardotegia). Berandu xamar
bada ere, zorionak etxekoak 

eta Migelen partetik.

AAgurrak

Zorionak!
Ion, Aitziber eta Magali. Gaur Magaliren bataioa eta Ion eta 

Aitziberren ezkontza. Ondo pasa hiruok zuen egunean.

‹‹ Goiza Arratsaldea Tenperatura Bihar
2009-11-14

Eguraldia

›› 16°›› 12°

GOIZA EURIA
ARRATS. EURIA
BEROENA 17°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

2010erako irudirik ederrena
TOLOSA ]Tolosagasak eta Tolargik antolaturiko argaz-
ki lehiaketaren irabazleek atzo jaso zuten euren saria.
Euskara eta kultura izan da aurten parte-hartzaileek
zuten gaia. Denera, 1.029 argazki aurkeztu dituzte,
eta 49 parte-hartzaile izan dira. Horietatik Iñaki Ugar-

temendiaren Garikano sagardotegia aukeratu dute ira-
bazle bezala. Gainerako irabazleek ere jaso zuten eu-
ren saria. Ekitaldian, datorren urteko gaia zein izango
den ere eman zuten ezagutzera, jendearen erretra-
tuak, hain zuzen ere. KLISK


